
Սեվեն Սմարթս

Սեվեն Սմարթս ընկերությունը հիմնադրվել է 2009 թվականին:
Ընկերությունը զբաղվում է բիզնես պրոցեսները ավտոմատացնող համակարգերի նախագծմամբ և պատրաստմամբ:
Կարճ ժամանակահատվածում ընկերությունը արձանագրել է արագ զարգացում և հասցրել  է լուծումներ ներդնել առողջապահության, ֆինանսական  և ուսումնական ոլորտներում աշխատող ավելի քան 100 Ամերիկյան ընկերություններում:
Ընկերությունը մասնագիտացած է էլեկտրոնային ուսւոցման, հիվանդանոցների կառավարման և CRM համակարգերի նախագծման, ստեղծման և սպասարկման գործում:
Seven Training
SevenTraining-ը ուսումնական պրոցեսը կարգավորող համակարգ է, որը հնարավորություն է տալիս ընկերության ղեկավարությանը մատչելի և արագ ձևով կազմակերպել մարդկային ռեսուրսների ուսուցումը, վերապատրաստումը և գնահատումը: 

Seven Training Համակարգի Ընդհանուր Նկարագրություն
Յուրաքանչյուր օգտագործող համակարգ է մտնում իր օգտագործողի անվան և գաղտնաբառի միջոցով: Ծրագրի հիմնական պատուհանում օգտագործողը տեսնում է միայն իր համար նախատեսված, ինչպես նաև իր կողմից անցած դասընթացների ցուցակները: 
“Անհրաժեշտ Դասընթացներ” ցուցակում կարմիրով նշված են պարտադիր
կերպով նախատեսված դասընթացները, կապույտով` այն դասընթացները, որոնք պարզապես ցանկալի է անցնել, իսկ * նշանը ցույց է տալիս, որ դասընթացը պարունակում է նաև գործնական մաս:
Նույն պատուհանից 'Սկսել' և 'Վերսկսել' կոճակների միջոցով օգտագործողը հնարավորություն ունի սկսել նոր դասընթաց, շարունակել ընդհատված դասընթացը կամ վերսկսել արդեն ավարտած դասընթացը: 
Յուրաքանչյուր դասընթաց կարող է կազմված լինել մեկ կամ մի քանի գլուխներից: Ամեն մի գլխից հետո կարող է լինել թեստ, որն օգնում է ստուգել օգտագործողի կողմից տվյալ գլխի և, հետևաբար, ամբողջ դասընթացի նյութի յուրացման աստիճանը:
Միայն տվյալ դասընթացում առկա բոլոր թեստերը հանձնելուց հետո դասընթացը կհամարվի ավարտված և կհայտնվի “Ավարտած Դասընթացներ” ցուցակում: Սակայն, եթե դասընթացը ունի նաև գործնական մաս, ապա “Ավարտած Դասընթացներ” ցուցակում այն կհայտնվի միայն այն դեպքում, երբ տեսական մասից բացի հանձնվի նաև գործնական մասը:
Դասընթացները կարող են ունենալ “Վավերականության Ժամկետ”, և եթե օգտագործողի դասընթացը ավարտելուց հետո անցել է նշված “Վավերականության Ժամկետը”, ապա դասընթացը ավտոմատ կերպով նորից հայտնվում է “Անհրաժեշտ Դասընթացներ” ցուցակում: Օրինակ, եթե կա մի դասընթաց, որն անհրաժեշտ է վերահանձնել ամեն 6 ամիսը մեկ անգամ, ապա համակարգում նախօրոք սահմանվում է 6 ամիս Վավերականության Ժամկետ տվյալ դասընթացի համար, և հանձման օրվանից 6 ամիս հետո այն նորից հայտնվում է “Անհրաժեշտ Դասընթացներ” ցուցակում և օգտագործողին ցույց է տալիս, որ այդ դասընթացը պետք է կրկին անցնել:
Դասընթացների Եղանակները

Դասընթացները կարող են անցկացվել երկու եղանակով` անհատական և խմբակային: 

Անհատական դասընթացները անց են կացվում անմիջապես օգտագործողի կողմից` առանց որևէ այլ անձի միջամտության: Օգտագործողը մուտք է գործում համակարգ իր օգտագործողի անվան և գաղտնաբառի միջոցով և ինքնուրույն սկսում է դասընթացը: 

Խմբակային դասընթացի ժամանակ դասընթացը անց է կացնում պատասխանատու անձը, որը մուտք է գործում համակարգ և մեծ էկրանի վրա ցույց է տալիս դասընթացի նյութերը: Խմբակային դասընթացի ավարտից հետո պատասխանատու անձը մասնակիցներին բաժանում է համակարգի միջոցով տպված թեստեր: Այնուհետև, պատասխանատու անձը թեստերի արդյունքները մուտք է անում համակարգ, որի հիման վրա էլ խմբակային դասընթացի մասնակիցների մոտ “Ավարտած Դասընթացներ” ցուցակում ավելանում է տվյալ դասընթացը:

Գործնական աշխատանքների արդյունքները (անկախ այն բանից, թե մասնակիցը մինչ այդ տվյալ դասընթացը անցել է անհատական, թե խմբակային) համակարգ մտցնում է պատասխանատու անձը:
Ինչպե՞ս է նշանակվում դասընթաց օգտագործողին
Օգտագործողները դասակարգվում են երեք եղանակով` ըստ մասնագիտությունների,
դեպարտամենտների և աշխատավայրերի: 
Ամեն օգտագործող կարող է ունենալ մեկից ավելի մասնագիտություն, դեպարտամենտ և աշխատավայր:

Դասընթացներ կարելի է նշանակել չորս եղանակով` ըստ մասնագիտությունների, դեպարտամենտների, աշխատավայրերի և ըստ աշխատակցի: Եվ եթե մի օգտագործող ունի մեկից ավելի մասնագիտություն, աշխատավայր և դեպարտամենտ,  ապա նա “Անհրաժեշտ Դասընթացներ” ցուցակում կտեսնի իր բոլոր մասնագիտություններին, աշխատավայրերին, դեպարտամենտներին և անձամբ իրեն նշանակված դասընթացների համախումբը: 

Որո՞նք են Համարվում Անհրաժեշտ Դասընթացներ

Օգտագործողի համար անհրաժեշտ են համարվում այն դասընթացները, որոնք նշանակված են իր մասնագիտություններին, դեպարտամենտներին, աշխատավայրերին և/կամ անհատապես իրեն: Այս մոտեցումը թույլ է տալիս հեշտացնել և առավել արդյունավետ դարձնել “Անհրաժեշտ Դասընթացներ” ցուցակի ղեկավարումը:

Օգտագործողների Տվյալների Բազա

Համակարգը ունի օգտագործողների տվյալների բազա, որում պահվում են օգտագործողների հիմնական, կոնտակտային և այլ տվյալներ, ինչպես նաև մասնագիտությունները, դեպարտամենտները և աշխատավայրերը: 

Դասընթացներ Գործընկեր Կազմակերպությունների Աշխատակիցների Համար
Համակարգը թույլ է տալիս դասընթացներ անցկացնել նաև գործընկեր կազմակերպությունների աշխատակիցների հետ և վերահսկել նաև նրանց դասընթացները: Օրինակ, բանկը կարող է դասընթացներ կազմակերպել իր հետ համագործակցող բոլոր խանութների աշխատակիցների համար, ինչը թույլ կտա խանութի հաճախորդներին առավել արդյունավետ ներկայացնել բանկի կողմից առաջարկվող առևտրի վարկավորման պայմանները:

Հաշվետվություններ

Համակարգում կան բազմաթիվ հաշվետվություններ`

· Անհրաժեշտ Դասընթացներ

· Ավարտած Դասընթացներ

· Գործնական Աշխատանքներ Չկատարած Աշխատակիցներ

· Օգտագործողների Ցանկ

· Մասնագիտութությունների Ցանկ

· Աշխատատեղերի Ցանկ

· Դասընթացներ, որոնք պահանջում են գործնական մաս

· և այլն…
Յուրաքանչյուր հաշվետվություն ունի ֆիլտրացիայի բազմաթիվ հնարավորություններ` այդ թվում ըստ աշխատակցի, մասնագիտության, աշխատավայրի, ժամանակահատվածի և այլն:

Նոր դասընթացների պատրաստումը

Դասընթացները պատրաստվում են Microsoft Power Point ծրագրի միջոցով: Համակարգը թույլ է տալիս օգտագործել Power Point ծրագրի գրեթե բոլոր հնարավորությունները` այդ թվում աուդիո և վիդեո նվագարկում, անիմացիաներ (որոշ բացառություններով), նկարներ, տեքստեր և այլն…

Բազմաստիճան Անվտանգության Համակարգ

Համակարգը ունի բազմաստիճան անվտանգության համակարգ, որը թույլ է տալիս, որպեսզի յուրաքանչյուր օգտագործող տեսնի միայն այն, ինչ իր համար նախատեսված է: 
Բազմալեզու Ինտերֆեյս

Համակարգը ունի բազմալեզու ինտերֆեյս: Ներառված լեզուներն են հայերենը, ռուսերենը, անգլերենը և իսպաներենը: Ցանկացած այլ լեզու առանց դժվարության կարելի է ներառել: Բազմալեզու է ոչ միայն ծրագրի ինտերֆեյսը (ղեկավարման համակարգը), այլ նաև բուն դասընթացի նյութը:

Վկայականներ

Ավարտած դասընթացների համար օգտագործողներին կարող են տրվել վկայականներ: 
Վկայականների տեսքը և բովանդակությունը կարող են փոխվել պատվիրատու ընկերության ոճին և պահանջներին համապատասխան:

